სტრატეგიული განვითარების გეგმა
2019-2025
· შესავალი
ა(ა)იპ  კოლეჯი „ჰორიზონტი“ გურიის რეგიონში ერთადერთი სახელმწიფო პროფესიული საგანმანათლებლო დაწესებულებაა. წლების მანძილზე დაგროვებული გამოცდილების საფუძველზე კოლეჯი ამზადებს პროფესიულ კადრებს სოფლის მეურნეობის, ტურიზმისა და მომსახურების სხვადასხვა სფეროში. 

სტრატეგიული განვითარების გრძელვადიანი გეგმა მომზადებულია კოლეჯის ადმინისტრაციის, პედაგოგებისა და დამსაქმებლების ერთობლივი მუშაობით და ეფუძნება ადგილობრივი საგანმანათლებლო საჭიროებებისა და დასაქმების ბაზრის მრავალმხრივ კვლევას. 

სტრატეგიული განვითარების გეგმა მიმოიხილავს კოლეჯის მიზნებისა და ამოცანების გათვალისწინებით საქმიანობის ძირითად მიმართულებებს და დასახული ამოცანების მიღწევის მექანიზმებს კოლეჯის განვითარების გრძელვადიანი ხედვის ჭრილში. 

 კოლეჯში ხორციელდება შემდეგი პროფესიული  საგანმანათლებლო პროგრამები:

· ინფორმაციის ტექნოლოგია
· სამკერვალო წარმოება

· ელექტროობა

· თმის მომსახურება

· კულინარიის ხელოვნება

· ბუღალტრული-აღრიცხვა

· სკოლამდელი აღზრდა

· სარესტორნო მომსახურება(მეოთხე დონე-ინტეგრირებული)

· კომპიუტერული ქსელი და სისტემები(მეოთხე დონე-ინტეგრირებული)

· ელექტროობა(მეოთხე დონე-ინტეგრირებული)

პროფესიულ კოლეჯში, ყოველწლიურად, სხვადასხვა საგანმანათლებლო პროგრამაზე 500-მდე სტუდენტი სწავლობს. კოლეჯს ურთიერთთანამშრომლობის მემორანდუმები აქვს გაფორმებული რეგიონის სხვადასხვა სფეროს დამსაქმებლებთან. ისინი აქტიურად არიან ჩართული პროგრამების შემუშავების პროცესში. დამსაქმებლები, საწარმოო პრაქტიკის პერიოდში, უზრუნველყოფენ სტუდენტებს საწარმოო პრაქტიკით თავიანთ საწარმოებსა და სხვადასხვა ობიექტებში, რაც კურსდამთავრებულთა დასაქმების მნიშვნელოვან საფუძველს წარმოადგენს.  
კოლეჯი „ჰორიზონტის“ განვითარების  სტრატეგია წარმოადგენს ხედვას, პროფესიული განათლების სამომავლო  განვითარებასთან დაკავშირებით, რომელიც შემუშავებულია დაინტერესებულ მხარეებთან: დამსაქმებლები, საგანმანათლებლო დაწესებულებები, დამოუკიდებელი ექსპერტები და ა.შ - ფართო კონსულტაციების საფუძველზე. 

სტრატეგიის შემუშავებისას გათვალისწინებულია გურიის მხარის განვითარების პრიორიტეტები, პროფესიული განათლების არსებული გამოწვევები და  ევროპული მიდგომები.   სტრატეგია, ასევე, ითვალისწინებს ინკლუზიური განათლების, ადამიანის და ბავშვთა  უფლებებისა და გენდერული თანასწორობის პრინციპებს. სტრატეგიაში ჩამოყალიბებულია პრიორიტეტები, რომელთა განხორციელებამ  ხელი უნდა შეუწყოს ადამიანური რესურსების მდგრად განვითარებას,  მათ დასაქმებას/თვითდასაქმებას.
· საკითხის აქტუალობა;
პროფესიული კოლეჯის საგანმანათლებლო საქმიანობის ისტორია იწყება ჯერ კიდევ 1967 წლიდან, როდესაც დაფუძნდა მახარაძის N53 საშუალო პროფესიულ-ტექნიკური სასწავლებელი ქალაქ ოზურგეთში. 1989 წლიდან სასწავლებელს ეწოდა ოზურგეთის N53 საშუალო პროფესიულ-ტექნიკური სასწავლებელი. 2005 წელს კი სასწავლებლის ბაზაზე შეიქმნა ოზურგეთის პროფესიული ლიცეუმი. 

პროფესიული განათლების რეფორმის პირობებში 2007 წელს ლიცეუმის რეორგანიზაციის შედეგად ჩამოყალიბდა სსიპ ოზურგეთის პროფესიული სწავლების ცენტრი, რომლის ბაზაზეც 2011 წელს დაფუძნდა ა(ა)იპ  კოლეჯი „ჰორიზონტი“. პროფესიული კოლეჯი „ჰორიზონტი“, რომლის რეორგანიზაციის შედეგად 2012 წლის აპრილში დაფუძნდა  არასამეწარმეო (არაკომერციული) იურიდიულ პირი კოლეჯი ჰორიზონტი და დღეს სწორედ ამ სამართლებრივი ფორმის ფარგლებში ახორციელებს საგანმანათლებლო საქმიანობას.

კოლეჯში სტუდენტთა  პროფესიული აღზრდის და დაოსტატების საქმეს ემსახურებიან მაღალკვალიფიციური მასწავლებლები. სტუდენტთა ჩარიცხვა სასურველ საგანმანათლებლო პროგრამაზე წარმოებს პროფესიული ტესტირების შედეგად. სტუდენტები მომზადებას გადიან განათლების ხარისხის ეროვნულ ცენტრთან შეთანხმებული და ავტორიზებული საგანმანათლებლო პროგრამებით. 
2008-2010 წლებში ცენტრში სახელობო-საგანმანათლებლო პროგრამა დაასრულა და კვალიფიკაცია მიიღო 455 სტუდენტმა;

2011-2012 წლებში კოლეჯში მიმდინარეობდა და დასრულდა სრული რეაბილიტაცია.

2012-2013 წლებში კოლეჯში  ჩაირიცხა 500-მდე სტუდენტი.

2013-2014 წელს საშემოდგომო მიღებაზე ჩაირიცხა  306 სტუდენტი.
2013-2014 წელს საგაზაფხულო მიღებაზე ჩაირიცხა 139 სტუდენტი.

2014-2015 წელს საშემოდგომო მიღებაზე ჩაირიცხა 331 სტუდენტი.
2016-2017 წელს საშემოდგომო მიღებაზე ჩაირიცხა 493 სტუდენტი.

2018 წელს საგაზაფხულო-საშემოდგომო მიღებაზე ჩაირიცხა 322 სტუდენტი.

2019 წელს საგაზაფხულო-საშემოდგომო მიღებაზე 126 სტუდენტი
2020 წელს საშემოდგომო მიღებაზე -155 პროფესიული სტუდენტი

კოლეჯის ადმინისტრაცია აქტიურად მუშაობს კურსდამთავრებულთა დასაქმების მიმართულებით. ბოლო სამი წლის მონაცემებით  დასაქმების საშუალო მაჩვენებელი 77%-ია.

· საგანმანათლებლო დაწესებულების  მიზნები და ამოცანები;
სტრატეგიის ზოგადი მიზნებია:

· საქართველოს მთავრობის, გურიის რეგიონის პრიორიტეტების მხარდაჭერა სოციო-ეკონომიკური განვითარებისა და სიღარიბის დაძლევის მიმართულებით მომდევნო ათწლეულის განმავლობაში.
· ადამიანური რესურსების შესაძლებლობების მაქსიმალური განვითარება ეროვნულ და ინდივიდუალურ დონეზე; 
· მაღალი ხარისხის პროფესიული განათლების უზრუნველყოფა; 
· პროფესიულ განათლებაზე ხელმისაწვდომობის უზრუნველყოფა საზოგადოების ყველა ფენისთვის;
სტრატეგიის კონკრეტულ მიზანებს წარმოადგენს:

· პროფესიული განათლების მდგრადი განვითარების ფონზე, კოლეჯმა „ჰორიზონტმა“ მოახდინოს მოსახლეობის ყველა ფენისათვის პროფესიული და პიროვნული განვითარების სრული და თანაბარი შესაძლებლობების უზრუნველყოფა, მათი  მომზადება  მაღალანაზღაურებად სამუშაოზე დასაქმებისა  და თვითდასაქმებისათვის,  კარიერის მდგრადი განვითარებისა და თვითრეალიზაციის პერსპექტივით. 
· განახორციელოს მთელი ცხოვრების მანძილზე სწავლის პრინციპზე დაფუძნებული პროფესიული განათლების ხელმისაწვდომობის უზრუნველყოფა. 
· უზრუნველყოს პროფესიული განათლების პოპულარიზაცია და მიმზიდველობის გაზრდა.
·  პროფესიული განათლების ხელმისაწვდომობის გეოგრაფიული არეალის გაფართოების მიზნით ჩოხატაურის მუნიციპალიტეტში კოლეჯის 2 ფილიალის მშენებლობა დაიწყება 2020 წელს, სადაც სოფლის მეურნეობის და ტურიზმის მიმართულების მოდულურ საგანმანათლებლო პროგრამები განხორციელდება
· სიტუაციური ანალიზი (არსებული რესურსების (მატერიალური,ადამიანური და სხვა)
კოლეჯი „ჰორიზონტის“ სტრატეგიული განვითარების გეგმა, შესაბამისი ასპექტებით სრულ თანხვედრაშია, როგორც გურიის რეგიონის, ასევე, თითოეული მუნიციპალიტეტის სტრატეგიულ განვითარების გეგმებთან.
2008-2010 წლებში ცენტრში სახელობო-საგანმანათლებლო პროგრამა დაასრულა და კვალიფიკაცია მიიღო 455 სტუდენტმა;

2011-2012 კოლეჯში მიმდინარეობდა და დასრულდა სრული რეაბილიტაცია.

2012-2013 წლებში კოლეჯში  ჩაირიცხა 500-მდე პროფესიული სტუდენტი.

2013-2014 წელს საშემოდგომო მიღებაზე ჩაირიცხა  306 პროფესიული სტუდენტი.
2013-2014 წელს საგაზაფხულო მიღებაზე ჩაირიცხა  139 პროფესიული სტუდენტი.

2014-2015 წელს საშემოდგომო მიღებაზე 331 პროფესიული სტუდენტი

2015-2016 წელს საშემოდგომო მიღებაზე 553 პროფესიული სტუდენტი

2017 წელს საგაზაფხულო-საშემოდგომო მიღებაზე 525 პროფესიული სტუდენტი

2018 წელს საგაზაფხულო-საშემოდგომო მიღებაზე 322 პროფესიული სტუდენტი

2019 წელს საგაზაფხულო-საშემოდგომო მიღებაზე 126 პროფესიული სტუდენტი
2020 წელს საშემოდგომო მიღებაზე -155 პროფესიული სტუდენტი

არსებული რესურსების (მატერიალური, ადამიანურიდასხვ.) შეფასება;

2011-2012 წლებში საქართველოს  განათლებისა და მეცნიერების სამინისტროს მიერ განხორციელდა კოლეჯის შენობის სრული რეაბილიტაცია. აღიჭურვა თანამედროვე ინვენტარითა და ტექნიკით.

USAID-ის და EPI GEORGIA-ს დახმარებით, აღიჭურვა სამკერვალო სახელოსნო, უახლესი ტიპის მანქანა-დანადგარებით. 
კოლეჯში სტუდენტთა განათლებაზე ზრუნავენ მაღალკვალიფიციური პედაგოგები. 
2011 წელს პედაგოგებს ჩაუტარდათ, მასწავლებელთა პროფესიული გადამზადების ცენტრის მიერ მოწყობილი ტრენინგები  პროფესიულ  უნარებში  და   საინფორმაციო ტექნოლოგიებში(რამდენიმე ეტაპი).
2012 წელს გაეროს მიერ საგნობრივად გადამზადდა შემდეგი სპეციალობების პროფესიული მასწავლებლები: ელექტრიკოსი და გიდი. 
USAID -ის მიერ გადამზადდა: საკერავი მანქანის ოპერატორი, საკერავი მანქანის მექანიკოსი და სამკერვალო ნაწარმის ხარისხის მართვის სპეციალისტი.

2013 წელს GIZ-ის მიერ  გადამზადდნენ კოლეჯის პროფესიული მასწავლებლები და მიენიჭათ მენტორ-მასწავლებლების წოდება.

2013-2014 წლებში კოლეჯის პროფესიული მასწავლებლები ჩართული იყვნენ მოდულური პროგრამების შემუშავების პროცესში.

2017-2019 წლებში კოლეჯის პროფესიულმა მასწავლებლებმა გაიარეს მასწავლებელთა პროფესიული განვითარების ეროვნული ცენტრის მიერ განხორციელებული ტრენინგების სრული პედაგოგიური კურსი: I მოდული: სტუდენტთა ინდივიდუალური თავისებურებანი პროფესიულ განათლებაში; II მოდული: პოზიტიური სასწავლო გარემო პროფესიულ განათლებაში; III მოდული: სასწავლო პროცესის დაგეგმვა და სწავლების ეფექტური სტრატეგიები; IV მოდული: კომპეტენციებზე დაფუძნებული შეფასება პროფესიულ განათლებაში; V მოდული: პროფესიული სასწავლებლების პედაგოგთა პროფესიული განვითარება.
კოლეჯის  პროფესიული მასწავლებლები  სისტემატიურად ესწრებიან სხვადასხვა ორგანიზაციების  მიერ დაგეგმილ ტრეინინგებსა და კონფერენციებს.
· პროფესიული საგანმანათლებლო დაწესებულების განვითარების დასაბუთება:

ა)ეკონომიკური საჭიროებები

გურიის რეგიონში შექმნილი მთლიანი შიდა პროდუქტის მოცულობა  2017 წლის მონაცემებით 761.9 მლნ ლარს შეადგენდა. მთლიანი შიდა პროდუქტი ერთ სულ მოსახლეზე (აშშ დოლარი) - 
2736.2;
პირდაპირი უცხოური ინვესტიციები:  (ჯამური ღირებულება)
2016წ - 557.6818 ათასი აშშ დოლარი
2017წ - 1133.6195 ათასი აშშ დოლარი
2018წ - 422.1917 ათასი აშშ დოლარი

გურიის რეგიონში რეგისტრირებულია: 17248 კომპანია, ბიზნეს სექტორის ჯამური ბრუნვა შეადგენს 446,3 მლნ. ლარს. ბიზნეს სექტორის წარმოებული საქონელი და მომსახურება: 301,0 მლნ.ლარი . რეგიონის წილი ქვეყნის მდღ-ს შექმნაში:  2%

ძირითადი ეკონომიკური მიმართულებები: 

•
მცირე და საშუალო ბიზნესის განვითარება

•
გადამამუშავებელი/მსუბუქი მრეწველობა

•
ტურიზმი და მომსახურება

•
სოფლის მეურნეობა

•
ბუნებრივი რესურსების და მატერიალური აქტივების ეფექტიანი მართვა-გამოყენება

გურიის რეგიონი  ფუნქციონირებს დაახლოებით  60-მდე საწარმო. ესენია თხილის გადამამუშავებელი ქარხნები, ჩაის გადამამუშავებელი საწარმოები, ხილისა და ციტრუსის მიმღებ-გადამამუშავებელი საწარმოები, ხორბლის საფქვავი წისქვილი, პურის საცხობები, საკონდიტრო საწარმო, სასათბურე მეურნეობები, სოკოსა და თევზის მწარმოებელი მეურნეობები, თიხისა და ბეტონის მცირე ზომის საწარმოები, ხეტყის დამამუშავებელი საწარმოები, ხილის სამაცივრე მეურნეობები, კენკროვანი კულტურების მწარმოებელი კომპანია. 

უმსხვილესი კომპანიები ბრუნვის მიხედვით:

•
შპს „წყალი მარგებელი“- ნაბეღლავი

•
ჩაი „გურიელი“ 

•
შპს „ნათს კომპანი“ -თხილის გადამუშავება

•
საკონდიტრო „სანდომი“

•
ხორბლის ფქვილის მწარმოებელი კომპანია „გულისტანი“ 

•
სამკერვალო ფაბრიკა „ოზურგეთ დენიმ“

ბუნებრივ-გეოგრაფიული პირობები, შავიზღვისპირეთისა და მაღალმთიანი საკურორტო ზონები, ზღვისა და მთის უნიკალური  სიახლოვე (ურეკიდან გომისმთაზე მოხვედრა  შესაძლებლია 1 საათში)   კულტურულ-ისტორიული ძეგლების სიმრავლე (78 მოქმედი ეკლესია და ტაძარი),  მინერალური წყლები და სხვა ბუნებრივი რესურსები ქმნის კარგ პირობებს რეგიონში სხვადასხვა სახის ტურიზმის (რეკრეაციული ტურიზმი, ეკოტურიზმი, აგროტურიზმი და სხვა)  განსანვითარებლად. 
რეგიონის შავიზღვისპირა საზღვაო ზოლის სიგრძე 22 კმ-ია. რეგიონის შავიზღვისპირეთში განლაგებულია კურორტები ურეკი, შეკვეთილი და გრიგოლეთი,(უნიკალური სამკურნალო მაგნიტური ქვიშით) დაბალ მთიან ზონაში მსოფლიოში სახელგანთქმული მინერალური წყალი ,,ნაბეღლავი“, ხოლო მაღალმთიან ალპურ ზონაში კურორტები-ბახმარო და გომისმთა. 

გურიის რეგიონში ინვესტიციების მოსაზიდად მთავარი ეკონომიკური პოტენციალი შეიძლება ითქვას ტურიზმის სექტორს გააჩნია. კურორტების სპეციფიკური თავისებურება და მიმზვიდველობა გამოიხატება იმაში რომ თითოეული მათგანი ხასიათდება სამკურნალო-გამანჯასაღებელი თვისებებით და ასევე შეიცავს მეტად მრავალფეროვან ბუნებრივ რესურსებს,  რაც დღევანდელ კონკურენტუნარიან  გარემოში მნიშვნელოვანი ფაქტორია. ტურიზმის განვითარებას მნიშვნელოვნად შეუწყობს ხელს გურიის რეგიონის ტურიზმის განვიტარების სტრატეგიის დამტკიცება, რომელიც ევროკავშირის საგრანტო პროექტის ფარგლებში შეიქმნა (გრანტის მოცულობა 374000 ევრო) და 2019 წლის თებერვალში დამტკიცდა. სადაც დეტალურადაა განხილული სფეროს გამოწვევები, არსებული მდგომარეობა და კონკრეტული მიზნების მისაღწევად განსახორციელებელი პროექტები. 

ასევე , დიდი პოტენციალი აქვს სამკურნალო ტურიზმს  - მაგნიტური ქვიშა (ურეკი, გრიგოლეთი, შეკვეთილი), თერმული და მინერალური წყლები (ნაბეღლავი, ნასაკირალი, ძიმითი, ზოტი, ბუკნარი, შუამაღლება), ჰავა (ბახმარო, გომისმთა) - ყველა ეს რესურსი უკეთ შესწავლის, რეაბილიტაციისა და ინფრასტრუქტურის მოწყობის შემთხვევაში ტურისტთა დიდ ნაკადს მოიზიდავს.

საქართველოს მთავრობის მიერ დამტკიცებულმა ბახმაროს განვითარების გეგმამ მნიშვნელოვანი შედეგები მოუტანა რეგიონს- უნდა აღინიშნოს, რომ ბახმარომ, როგორც ზამთრის კურორტმა 2016 წელს პირველად უმასპინძლა უცხოელ ტურისტებს და ეს უკვე შეუქცევად პროცესად იქცა, რასაც თავისთავად მოყვა ინვესტორების მზარდი ინტერესი, როგორც ზამთრის ბახმაროს შესაძლებლობების ათვისების კუთხით, ასევე, 4 სეზონიანი კურორტის ჩამოყალიბება/განვითარების მიმართულებით. ამ ყველაფრის მნიშვნელოვან ხელისშემწყობად უნდა ჩაითვალოს საქართველოს მთავრობის მიერ დამტკიცებული ბახმაროს განვითარების გეგმა და გეგმიდან გამომდინარე გადადგმული პირველი მნიშვნელოვანი ნაბიჯები, ბახმაროს განაშენიანების და მიწათსარგებლობის გეგმა, რაც ხელს შეუწყობს კურორტის მდგრად განვითარებას და მნიშვნელოვნად გაუადვილებს ინვესტირებას დაინტერესებულ პირებს. ამ ეტაპზე, ინტენსიურად მიმდინარეობის კურორტზე ელექტრო ბოძების სარეაბილიტაციო სამუშაოები, რაც მნიშვნელოვნად გააუმჯობესებს ელექტრონერგიის მიწოდების ხარისხს, როგორც ზაფხულის, ასევე, ზამთრის პერიოდში. ბახმაროს ტურისტულად მრავალფეროვნული განვითარებისთვის მნიშვნელოვან პროექტს ჩაეყარა საფუძველი გასულ წელს. სანსეტ ბახმარო, რომელიც ელექტრონული მუსიკის ფესტივალს წარმოადგენს ყოველწლიურად, 19 აგვისტოს, ტრადიციული დოღის შემდეგ გაიმართება. 

ყოველწლიურად, გურიის საზღვაო და სამთო კურორტებზე 140 000-მდე ტურისტი ისვენებს, ხოლო იმ ვიზიტორების რიცხვი, რომლებიც კვეთენ გურიას და მათ შორის სტუმრობენ გასართობ ადგილებს შეკვეთილში (ციცინათელა, ბლექ სი არენა, მინიატურების პარკი, მუსიკოსთა პარკი) მილიონს აჭარბებს.
ბ)სოციალური საჭიროებები

გურიის რეგიონს საქართველოს სამხრეთ-დასავლეთი ნაწილი უკავია. ის, ძირითადად, კოლხეთის დაბლობზე მდებარეობს; გურიის ფართობი შეადგენს 2033 კვ. კმ-ს,. მოსახლეობა,  დაახლოებით 109.4 ათას ადამიანს შეადგენს. მხარეში შედის 189 დასახლებული პუნქტი- 2 ქალაქი, 5 დაბა და 182 სოფელი. მაღალმთიანი დასახლების სტატუსს ატარებს გურიის 3 სოფელი: ზოტი, ქვაბღა და ჩხაკაურა და კურორტი ბახმარო. რეგიონის დემოგრაფიულ მდგომარეობაზე უარყოფით გავლენას ახდენს შიდა და გარე მიგრაცია. მიგრაციული პროცესები, ძირითადად, გამოწვეულია რთული სოციალური მდგომარეობით და დასაქმების მცირე პერსპექტივით. შრომისუნარიანი მოსახლეობა სამუშაოს საძიებლად, ძირითადად, საქართველოს დიდ ქალაქებშიდა საზღვარგარეთ მიემგზავრება.

მოსახლეობის დაახლოებით 45% რეგისტრირებულია მიზნობრივი სოციალური დახმარების პროგრამის მონაცემთა ერთიან  ბაზაში. 16% ყოველთვიურად  საარსებო შემწეობის სახით იღებს სოციალურ დახმარებას. ხოლო მოსახლეობის 23% გახლავთ პენსიის მიმღები. 

რეგიონში ცხოვრობს 407 დევნილი და 4 ლტოლვილი. რაც მოსახლეობის 0,38 %-ს შეადგენს. სხვა რეგიონებთან შედარებით, ეს მაჩვენებელი ვერ ჩაითვლება კრიტიკულად. იძულებით გადაადგილებულ პირთათვის სამივე მუნიციპალური ბიუჯეტით გათვალისწინებულია სპეციალური დახმარების პროგრამა.
გ)საგანამანათლებლო საჭიროებები

გურიაში ფუნქციონირებს 101 სკოლა და 83 საბავშვო ბაღი. 2019 წელს დაგეგმილია 3 სრული და 3 დაწყებითი სკოლის რეაბილიტაცია. განათლების სფეროში საჭიროებების კუთხით შეგვიძლია ვისაუბროთ სასკოლო ინფრასტრუქტურის გაუმჯობესების აუცილებლობაზე, მიუხედავად იმისა, რომ ინტენსიურად მიმდინარეობს საჯარო სკოლების რეაბილიტაცია, კიდევ არაერთი სკოლა საჭიროებს განახლებას.
ა(ა) იპ   კოლეჯი - „ჰორიზონტი“, რომელშიც 30 პედაგოგი, 2 დირექციის,13 ადმინისტრაციის თანამშრომელი და 11 დამხმარე და მომსახურე პერსონალია დასაქმებული.  

რეგიონში არ მოქმედებს არც ერთი საჯარო ან კერძო უმაღლესი საგანმანათლებლო დაწესებულება. 

რეგიონში ფუნქციონირებს კახა ბენდუქიძის საუნივერსიტეტო კამპუსის დასავლეთ საქართველოს ცენტრი,  ანასეულის სამეცნიერო-კვლევითი ინსტიტუტი, რომელიც სოფლის მეურნეობის მიმართულების რამდენიმე ფასიან სასწავლო პროგრამას ახორციელებს. რეგიონში ასევე ფუნქციონირებს აგროქიმიური ლაბორატორიის ზონალური ინსტიტუტი - შპს „ადამ ბერიძის სახელობის ნიადაგისა და სურსათის დიაგნოსტიკური ცენტრი „ანასეული“, რომელიც ნიადაგის ანალიზს და სამეცნიერო-საკონსულტაციო სამუშაოებს აწარმოებს.

დ)კონკურენტი დაწესებულებები და მათი პოზიციები საგანმანათლებლო ბაზარზე
გურიის რეგიონში, პროფესიული კოლეჯი „ჰორიზონტის“გარდა არ ფუქციონირებს არც ერთი სახელმწიფო პროფესიული და უმაღლესი საგანმანათლებლო დაწესებულება. 2013 წლის მონაცემებით ოზურგეთში ფუნქციონირებდა კერძო კოლეჯი „ეტალონი“, „მასკი“ და ქართულ-უკრაინული სასწავლებელი. დღეის მდგომარეობით ოფიციალური ინფორმაცია აღნიშნულ სასწავლებლებში სასწავლო პროცესის შესახებ არ არსებობს.
  დაწესებულების განვითარების გეგმა შვიდწლიან პერსპექტივაში
ა(ა)იპ კოლეჯი „ჰორიზონტი“შემდგომი მუდმივი და შეუქცევადი განვითარების, ხარისხისა და მიმზიდველობის გაზრდისთვის გეგმავს დანერგოს და განახორციელოს ახალი საგანმანათლებლო პროგრამები. გააღრმავოს თანამშრომლობა უცხოურ საგანმანათლებლო დაწესებულებებთან, მასწავლებლების გადამზადების და გაცვლითი პროგრამების განხორციელების მიმართულებით. ითანამშრომლოს დონორ ორგანიზაციებთან, რათა მოიზიდოს დამატებითი დაფინანსება კოლეჯში მრავალფეროვანი სწავლების მეთოდების დასანერგად და მატერიალურ-ტექნიკური ბაზის გასაუმჯობესებლად. 
რეგიონში პროფესიული განათლების შემდგომი განვითარებისთვის უმნიშვნელოვანესია პროფესიული განათლების ძლიერი კერის გეოგრაფიული არეალის გაფართოება. გამომდინარე აქედან, საქართველოს განათლების, მეცნიერების, კულტურისა და სპორტის სამინისტროს მხარდაჭერით,  მიმდინარე წელს დაგეგმილია  ჩოხატაურის მუნიციპალიტეტში კოლეჯ „ჰორიზონტი“-ს 2 ფილიალის მშენებლობას, სადაც განხორციელდება სოფლის მეურნეობის და ტურიზმის მიმართულების მოდულურ  საგანმანათლებლო პროგრამები. მაღალკვალიფიციური და შრომის ბაზარზე კონკურენტული კადრების მომზადება. გარე სახელოსნოების მოწყობა და სტუდენტების თუნდაც მცირე რაოდენობისთვის (შორს მანძილზე მცხოვრები, სოციალურად შეჭირვებული ოჯახებიდან) საერთო საცხოვრებლის შეთავაზების შესაძლებლობა. 
მისია,ხედვა,ღირებულებები

ა(ა)იპ კოლეჯი „ჰორიზონტის“ მისიაა, თანამედროვე სწავლების მეთოდების დანერგვით, მაღალკვალიფიციური პერსონალის ,ტურისტული პოტენციალის და შრომის ბაზრის მოთხოვნების გათვალისწინებით, პროფესიისთვის აუცილებელი ცოდნის მიღებით და პრაქტიკული უნარჩვევების გამომუშავების გზით უზრუნველყოს კონკურენტუნარიანი, კვალიფიციური სპეციალისტის მომზადება, რაც თითოეულ პროფესიულ სტუდენტს / მსმენელს მისცემს საკუთარი შესაძლებლობების გამოვლენის და დასაქმების საშუალებას, უზრუნველყოფს მათ პროფესიულ თვითრეალიზაციას და საზოგადოებაში დამკვიდრებას.

ა(ა)იპ კოლეჯი „ჰორიზონტი“-ს მიერ მისიიდან გამომდინარე განსაზღვრულია დაწესებულების ხედვა  2027 წლისთვის ახორციელებდეს შემდეგ მოდულურ/დუალურ საგანმნათლებლო პროგრამებს სამედიცინო, მომსახურების, ტურიზმის, ინჟინერიის და სოფლის მეურნეობის მიმართულებებით, შემდეგი ღირებულებებზე დაყრდნობით: გუნდური მუშაობა, პროფესიონალიზმი, ინოვაცია, ღიაობა, სამართლიანობის დაცვა, ადამიანის უფლებათა დაცვა, თანასწორობის დაცვა
ა) დაწესებულების ფუნქციონირებისათვის საჭირო ადამიანური რესურსის განსაზღვრა; 

კოლეჯის პედაგოგებს ჩაუტარდათ ტრენინგები პედაგოგიურ უნარებში და საინფორმაციო ტექნოლოგიებში. იმისათვის რომ პედაგოგების ცოდნის დონე შეესაბამებოდეს თანამედროვე სტანდარტებს, საჭიროა მათი საგნობრივი გადამზადება. ამის მისაღწევად კარგ მექანიზმს წარმოადგენს საქართველოს განათლების, მეცნიერების, კულტურისა და სპორტის სამინისტროს ახალი ინიციატივა, რომელიც მიზნად ისახავს ბრიტანეთის მთავრობის "კარგი მმართველობის ფონდის (GGF)" ფინანსური მხარდაჭერითა და მსოფლიო ბანკის თანამონაწილეობით ახალ პროექტის - „პროფესიული განათლების მასწავლებლების კვალიფიკაციის ამაღლება“ განხორციელებას. პროფესიული განათლების სისტემაში მსგავსი მასშტაბის პროექტი პირველად ხორციელდება და იგი მიზნად ისახავს პროფესიულ მასწავლებელთა კარიერული განვითარების ხელშეწყობას, მამოტივირებელი მექანიზმების შემუშავებას, ახალი კადრების სისტემაში მოზიდვას.

ბ) დაწესებულების ფუნქციონირებისათვის საჭირო მატერიალურ-ტექნიკური ბაზის განსაზღვრა; 

მაღალკვალიფიციური და შრომის ბაზარზე კონკურენტული კადრების მომზადებისთვის, კოლეჯს ესაჭიროება სხვადასხვა პროგრამების განხორციელებისთვის თანამედროვე მატერიალურ-ტექნიკური ბაზით აღჭურვილი გარე სახელოსნოები,ისეთ პროფესიუებზე რომლებზეც არის მოთხოვნა გურიის მხარეში.  უნდა აღინიშნოს, რომ მიუხედავად რეგიონის ავტოპარკის სიმრავლისა, მხარეში მაინც არის კვალიფიციური, სხვადასხვა პროფილის ავტოშემკეთებლების დეფიციტი. კოლეჯში ვახორცილებთ ამ მიმართულების ერთ-ერთ პროგრამას - სავალი ნაწილის ტექნიკოსი. მაგრამ იმის გამო, რომ არ გვაქვს შესაბამისი სახელოსნო და თანამედროვე აღჭურვილობა, ვგეგმავთ ავაშენოთ  სახელოსნოები კომპლექსური ავტოსახელოსნო, რომელშიც სტუდენტები  დაეუფლებიან - სავალი ნაწილის ტექნიკოსის, ძრავის შემკეთებლის, მეთუნუქე-მღებავის და ავტომობილის ელექტრიკოსის სპეციალობებს, ასევე  ამ პროგრამების მიმართ დიდია  დაინტერესება ახალგაზრდების მხრიდან, რაც დასტურდება შესაბამისი კვლევებით.
გურიის მხარე მიეკუთვნება ტურიზმის განვითარების მხრივ ერთ-ერთ ყველაზე პერსპექტიულ რეგიონს; ბოლო პერიოდში შეიმჩნევა ამ მიმართულებით საქმიანობების გააქტიურება, რაც პირველ რიგში გამოიხატება სხვადასხვა ტურისტული ობიექტების(სასტუმროები, რესტორნები და ა.შ.) მშენებლობებით; შესაბამისად იზრდება მოთხოვნა სამშენებლო სპეციალობების მქონე კვალიფიციურ მუშა ხელზე. სამწუხაროდ ამ მიმართულების კადრებზე რეგიონში გარკვეული დეფიციტი არსებობს, ბოლო 20 წლის განმავლობაში არ მომხდარა კვალიფიციური სპეციალისტების გადამზადება. უახლოეს პერიოდში ვგეგმავთ ავაშენოთ სამშენებლო და საშემდუღებლო სახელოსნო. მნიშვნელოვანია, რომ აღნიშნული პროფილის სპეციალობებზე თანამედროვე, უახლესი ტექნიკით აღჭურვილი სასწავლო-სახელოსნოს ამუშავება ხელს შეუწყობს ამ პროგრამების მიმართ ახალგაზრდების დაინტერესების მკვეთრ ზრდას, რომელთაც საშუალება მიეცემათ დასაქმდნენ მაღალანაზღაურებად სამსახურებში  და გაიუმჯობესონ სოციალური მდგომარეობა. 

პროგრამის ამწე და მსგავსი მანქანების ოპერირება-განხორციელებისთვის გვესაჭიროება თანამედროვე, სხვადასხვა მძიმე ტექნიკის სასწავლო სიმულატორების შეძენა. თანამედროვე სახელოსნოების ამუშავება ხელს შეუწყობს კოლეჯს, უზრუნველყოს სტუდენტები მაღალი ხარისხის პრაქტიკული სწავლებით. საშუალებას მოგვცემს  გავწიოთ სამეწარმეო საქმიანობა და შემოსული თანხები მოხმარდეს კოლეჯის მატერიალურ ტექნიკური ბაზის გაუმჯობესებას.

კოლეჯის შენობას ესაჭიროება სართულებს  შორის დამაკავშირებელი ლიფტი.
გ) პროფესიული საგანმანათლებლო დაწესებულების საგანმანათლებლო პროგრამებთან დაკავშირებით მიმართულებების განსაზღვრა;

ა(ა)იპ  კოლეჯი „ჰორიზონტის“ საგანმანათლებლო მიმართულების განსაზღვა მოხდა მხარის სტრატეგიული განვითარების გეგმიდან გამომდინარე. აგრეთვე, ჩატარებულმა სხვადასხვა სახის გამოკითხვებმა, გამოავლინეს ის ძირითადი პროფესიები და მიმართულებები, რომლებიც ხორციელდება კოლეჯში, ესენია მომსახურების სფერო, ტურიზმი, სოფლის მეურნეობა და ა.შ. ბოლო ტენდეციების გათვალისწინებით, ბაზრის კვლევამ აჩვენა, რომ ზრდადია მაოთხოვნა სამედიცინო მიმართულების სპეციალობებზე.მოგეხსენებათ, გურია მდიდარია სამკურნალო კურორტებით. შესაბამისად, ყოველწლიურად ზრდადია მოთხოვნა კვალიფიციურ მასაჟისტებზე. გამომდინარე აქედან, ვგეგმავთ აღნიშნული პროგრამის დამატებას და შესაბამისი ინფრასტრუქტურის მოწყობას. ასევე იგეგმება ექთნის თანაშემწის პროგრამის განხორციელებაც.
დ)  სტუდენტთა ტრანსპორტირებისა და საერთო საცხოვრებლის საჭიროების განსაზღვრა; 

კოლეჯი „ჰორიზონტის“ მომსახურების არეალს წარმოადგენს არა მარტო გურიის რეგიონი, არამედ აჭარის, იმერეთის და სამეგრელოს რეგიონების მოსაზღვრე მუნიციპალიტეტების მცხოვრებლები. კოლეჯი საჭიროებს საერთო საცხოვრებლის არსებობას, რაც თავის მხრივ გაზრდის განათლების მიმღებთა რაოდენობას. სტუდენტებს აღარ მოუწევთ შორ მანძლზე ყოველდღიურად სიარული. რაც დროის დაზოგვასთან ერთად, ფინანსურ შეღავათებსაც გაუწევს ოჯახებს.
·  სტრატეგიის მიზნების რისკების შეფასება.
სტრატეგიის მიზნების რისკებს წარმოადგენს ძირითადად გარე ფაქტორები, რომელთა წინასწარ გათვლა შეუძლებელია. ასევე რისკის შემცველი იქნება,  პროფესიული განათლების სისტემის განვითარების შეჩერება.
· პროფესიული საგანმანათლებლო დაწესებულების განვითარებისა და საქმიანობის სუსტი და ძლიერი მხარეების ანალიზი;

	SWOT ანალიზი

	S- ძლიერი მხარეები

· რეგიონში ერთადერთი ავტორიზებული პროფესიული კოლეჯი(სახელმწიფო დაფინანსებით)

· თანამედროვე სასწავლო აუდიტორიებით აღჭრვილი, სრულად რეაბილიტირებული კოლეჯი

· საერთაშორისო დონორებთან და ექსპოერტებთან მჭიდრო თანამშრომლობა

· მიმზიდველი ადგილმდებარეობა

· ადგილობრივი ხელისუფლების დაინტერესება კოლეჯის განვითარებისადმი

· ახალი კანონი პროფესიული განათლების შესახებ

· მაღალკვალიფიციური, გადამზადებული ადმინისტრაციული და პედაგოგიური რესურსი

· ავტორიზებული  სასწავლო პროგრამები

· დასაქმების მაღალი მაჩვენებელი და უკვე არსებული პრაქტიკის საფუძველზე დასაქმების პერსპექტივა სხვადასხვა საწარმოებსა თუ ობიექტებში

· სასწავლებლის განვითარების კარგი ტემპი

· დამსაქმებლების მზარდი ინტერესი კოლეჯისადმი

· კარგი სამუშაო ატმოსფერო

· სწავლების თანამედროვე მეთოდები
	W- სუსტი მხარე

· გარე სახელოსნოების არარსებობა

· სატრანსპორტო საშუალების( მიკრო ავტობუსი, ტრაქტორი) არარსებობა

· საერთო საცხოვრებლის არარსებობა

· რეგიონში სტუდენტების ტრანსპორტირებასთან დაკავშირებული პრობლემები



	O- შესაძლებლობები

· სასწავლებლის მდებარეობა რეგიონის ცენტრში

· დამსაქმებელთა მზარდი მოთხოვნა სასწავლებლის კურსდამთავრებულებზე

· სავაჭრო და ტურისტული ბიზნესის სწრაფი განვითარება

· მომსახურების სფეროს განვითარება

· ტურიზმის განვითარება

· უფრო მეტი მაღალკვალიფიციური კურსდამთავრებული


	T- საფრთხეები

· ეკონომიკური კრიზისი

· სტუდენტთა მცირე კონტიგენტი

· ბუნებრივი კატასტროფები

· დამსაქმებელთა მოთხოვნის შემცირება კოლეჯის კურსდამთავრებულებზე

	პასუხისმგებელი პირები

	1.
	ხარისხის შიდა უზრუნველყოფის სისტემის გაუმჯობესება   დემინგის უწყვეტი  ციკლის  -

,,დაგეგმე - განახორციელე- შეამოწმე-განავითარე“ საფუძველზე 
	
	
	
	
	
	
	
	ბრძანებე
ბი; ხარისხის  ჯგუფის მიერ გაცემული რეკომენ დაციები; ანალიზი,ანგარიშები, მეთოდო ლოგია
	ხარისხის მართვის მენეჯერი;

ხარისხის უზრუნველოფის სპეციალისტი

	2.
	დონორ ორგანიზაციებთან თანამშრომლობის დაგეგმვა
	

	
	
	
	
	
	
	 საერთაშორისო და ადგილობრივი დონორი ორგანიზაციების დაფინანსებით განხორციელებულ პროგრამებში და პროექტებში მონაწილეობა
	დირექტორი,მოადგილე ,პროფორიენტაციისა და კარიერის დაგეგმვის მენეჯერი,



	3.
	მოდულური პროგრამებისთვის (შემდუღებელი,ავტომობილის შეკეთება,სამშენებლო მიმართულება,სასტუმრო მომსახურება,სარესტორნო მომსახურება,კულინარიის ხელოვნება,კონდიტერია,ფაბლაბ ლაბორატორია,ინტეგრირებულის ლაბორატორია)ავტორიზაციის სტანდარტის შესაბამისი გარე სახელოსნოების აშენება და აღჭურვა შესაბამისი მატერიალურ-ტექნიკური ბაზით
	

	
	
	
	
	
	
	 გარე სახელოსნოების მშენებლობის პროექტირებისთვის გამოცხადებული ტენდერი;
	დირექტორი,ხარისხის მართვის მენეჯერი,ხარისხის უზრუნველყოფის სპეციალისტი,ფინანსური მენეჯერი,შესყიდვების მენეჯერი,მატერიალ.რესურს.უზრუნ.კოორდინატორი,პედაგოგები

	4.
	კოლეჯის პედაგოგიური რესურსის გაძლიერების მიზნით ახალი კადრების მოძიება
	
	
	
	
	
	
	
	 შემუშავებული ნორმატიული დოკუმენტები; საკონკურსო კომისიის ოქმები; ვებგვერდზე განთავსებული საჯარო ინფორმაცია;
	დირექტორი,

დირექტორის მოადგილე

	5.
	კოლეჯის პედაგოგიური რესურსის გაძლიერების მიზნით კვალიფიკაციის ასამაღლებელი კურსების ორგანიზება
	
	
	
	
	
	
	
	ტრენინგების გეგმა; ტრენინგების ანგარიში; 
	დირექტორის მოადგილე,ხარისხის მართვის მენეჯერი,ხარისხის უზრუნველყოფის სპეციალისტი

	6.
	კოლეჯის პოპულარიზაციის

გაზრდის    მიზნით    პიარ აქტივობების გახორციელება
	
	
	
	
	
	
	
	 განათლების და მეცნიერების სამინისტროს, მუნიციპალიტეტის, რეგიონის მიერ დაგეგმილ სხვადასხვა ღონისძიებებში მონაწილეობა; ღია კარის დღეების და გამოფენების მოწყობა; განხორციელებული აქტივობების სატელევიზიო გაშუქება

	პროფორიენტაცი ის და კარიერის დაგეგმვის მენეჯერი

	საპროფორიენტაციო მუშაობის   მექანიზმების გაუმჯობესება
	
	
	
	
	
	
	
	პროფორიენტაციის ამსახველი მასალები; ჩატარებული ღია კარის დღეები; სოციალური ქსელით გავრცელებული ინფორმაცია; ბუკლეტები;
	პროფორიენტაცი ის და კარიერის დაგეგმვის მენეჯერი

	8.
	ინკლუზიური პროფესიული  განათლების ხელშემწყობი             ახალი მექანიზმების  შემუშავება
	
	
	
	
	
	
	
	 ინკლუზიური პროფესიული განათლების სპეციალისტი; კოლეჯის არსებულ შენობაში სართულშორისი შშმ პირებზე ადაფტირებული ლიფტის მოწყობა; ახალ მშენებლობებში გათვალისწინებული შესაბამისი ინკლუზიური ინფრასტრუქტურის მოწყობა;
	ინკლუზიური პროფესიული განათლების სპეციალისტი

	9.
	დამსაქმებლების მოძიება და

 ხელშეკრულებების გაფორმება;
	

	
	
	
	
	
	
	 გაფორმებული პარტნიორული ხელშეკრულებები და ურთიერთანამშრომლობის მემორანდუმები;
	პროფორიენტაციის და კარიერის დაგეგმვის მენეჯერი

	10.
	კოლეჯის სასწავლო ფართის აშენება ჩოხატაურის და ლანჩხუთის მუნიციპალიტეტებში.  პროგრამების დანერგვა / განხორციელება
	

	
	
	
	
	
	
	დასრულებული სასწავლო ფართების მშენებლობა ჩოხატაურის მუნიციპალიტეტებში . ლანჩხუთის მუნიციპალიტეტებში მშენებლობისთვის გამოცხადებული ტენდერი;
	დირექტორი,მოადგილე,ხარისხის მართვის მენეჯერი,ფინანსური მენეჯერი,შესყიდვების მენეჯერი,მატერიალურ.რესურს.უზრ.კოორდინატორი

	11.
	პროფესიული განათლების კანონით ნებადართული პროგრამების  დანერგვა და დანხორციელება, მათ შორის დუალური, პროფესიული 
მომზადება/გადამზადების პროგრამები


	
	
	
	
	
	
	
	 დანერგილი პროფესიული პროგრამები მათ შორის მოდულური/დუალური
	ხარისხის მართვის მენეჯერი,ხარისხის უზრუნველყოფის სპეციალისტი,ადმინისტრაცია

	ბიბლიოთეკის ფონდის განახლება პროგრამების შესაბამისად
	

	
	
	
	
	
	
	გამრავალფეროვნებული წიგნადი ფონდი ბიბლიოთეკაში; სხვადასხვა ლიტერატურის ელექტრონული რესურსების არსებობა;
	ხარისხსის მართვის მენეჯერი,ხარისხის უზრუნველყოფის სპეციალისტი;
ბიბლიოთეკარი


